








Fornying
Som del av arbeidet med å skape ein heilskapleg museumsinstitusjon, starta Gudbrandsdalsmusea i 2009 arbeidet 
med felles nettstad, denne vart fullført i 2010. Nettstaden har vektlagt universell utforming og at han skal vere 
brukarvennleg. 

Som eit desentralisert museum er bruk av digitale hjelpemiddel viktig for museet. ASP-løysing med felles server 
gjør at alle tilsette nå har tilgang på alle dokument, samt kan arbeide felles med sakshandsaming.

Museet la i 2010 vekt på å kurse fleire av dei tilsette i bruken av digitalt fortalt, da vi ser dette som eit viktig 
supplement til digitalt museum. Det arbeidast også med nettutstillingar, basert på museet sine basisutstillingar.

Ved nye dokumentasjonsprosjekt digitaliserast nå ein del arkivmateriale som vil bli gjort fritt tilgjengeleg mot 
dekning av kostpris for framfinning.

Museet er del av fleire nasjonale fagnettverk (formidling, handverk, bergverk + at vi ynskjer å delta i nettverk for 
magasin og bevaring i følgje med arbeidet med sikrings- og magasinplanarar), samt regionale museumsfaglege 
nettverk (formidling, naturhistorie og bygningsvern).

GM er i gang med å planlegge grunnlovsjubileet i 2014, i første omgang gjennom samarbeidet i Opplandsarkivet.

www.gudbrandsdalsmusea.no



Likestilling
Arbeidsmiljøet er bra. Det vert halde faste møte med dei tilsette kvar tredje veke, med unntak av arkivarane der 
dei fleste har 10-20% stillingar. Arkivarane deltar på personalmøte ved høve, samt at det blir gjennomført nokre 
møte særskilt for desse. Sjukefråværet siste året har vore normalt, men museet vil frå 2011 prioritere eit aktivt 
HMS arbeid, ikkje minst også for å sikre ein betre statistikk. Det har ikkje vorte rapportert om skader eller ulykker 
på arbeidsplassen. 
  
Museet har som mål å vere ein arbeidsplass der det råder likestilling mellom kvinner og menn, og har innarbeidd 
ein policy som tar sikte på at forskjellsbehandling på grunn av kjønn, hudfarge, religion m.v ikkje skal finnast. Av 
selskapet sine 13 stillingar (faste, prosjekt over lang tid og arbeidsmarknadstiltak (pr 31.12.10)) var 4 kvinner og 9 
menn. I årsverk var fordelinga 5,1 årsverk menn og 3 årsverk kvinner.I selskapet sitt styre  i 2010 var 5 menn og 2 
kvinner. Styret vil etter generalforsamlinga i 2011 kunne få minimum 40% av kvart kjønn.

Universell utforming
Dei nye utstillingane ved museet vert tilrettelagt og utforma i tråd med krav til universell utforming. Det same gjeld 
ved nybygg (omsøkt, sjå eige punkt) og større rehabiliteringar/omdisponering av bygningar, der dette er mogleg. 
Elles er mykje av vår bygningsmasse antikvariske bygningar, dels freda, der universell utforming er utfordrande. 

Gudbrandsdalsmusea driftar Pilegrimssenter Dale-Gudbrands Gard. Senteret er valt ut som prøveprosjekt for 
universell utforming i terrenget og som del av Den kulturelle spaserstokken. Eit stipendiat frå Høgskolen på 
Lillehammer er kopla  til eit forskingsprosjekt knytt til tematikken.

Kulturelt mangfald
Arkeologiske undersøkingar dei siste åra har avdekka eit sør-samisk perspektiv i området si historie. Museet har 
vektlagt å tydeleggjera denne, både i forhold til basisutstillinga om villrein og villreinfangst (opna 2008) og i det 
tilhøyrande skoleformidlingsprosjektet ’’Villreinjegerane kjem’’. Det er i samband med arbeidet søkt kompetanse i 
dei samiske miljøa på Røros og Snåsa.

I arbeidet med etableringa av Pilegrimssenter Dale-Gudbrands Gard (2010), er hovudtema for formidlinga 
’’Respektfulle møte mellom menneske’’. Her er mangfaldsperspektivet sentralt. Dette er og i tråd med staden sine 
historiske røter, som sentralt punkt i kristningshistoria og ei 100 år lang historie som folkehøgskule og arena for 
nordiske lærarseminar.

I forhold til museet sitt arbeid med fornying av utstillinga ved Gudbrandsdal krigsminnsamling (2010-2012), vil 
det fram mot 2012 bli arbeidd med ei markering av  situasjonen til jødane  i Gudbrandsdalen under siste verdskrig.

Gudbrandsdalsmusea, er som ein del av fagnettverket Opplandsarkivet (fem ab nettverket sine avdelingar er knytt 
til vårt museum), med i prosjektet ”Nye Opplendinger”.

www.gudbrandsdalsmusea.no



Økonomi
Gudbrandsdalsmusea vart etablert i 2008 med overdraging av dei konsoliderte einingane frå 01.01.09. Orienteringa 
nedanfor omhandlar derfor utviklinga 2009 til 2011.

Gudbrandsdalsmusea har dei siste år hatt ei positiv økonomisk utvikling. Ein fikk i 2009 kr 1 mill og i 2011 kr 
0,8 mill i auka driftstilskott frå Kulturdepartementet. KUD sine OVERFØRINGAR LIGG TRASS I DETTE FRAMLEIS 
UNDER 60% NORMALEN. Fordelinga av tilskott i 2011: KUD 50%, Oppland fylkeskommune 24%, kommunane 
26%. Overføringar knytt til Pilegrimssenter Dale-Gudbrands Gard frå FAD er ikkje teke med.

Gudbrandsdalsmusea har i 2009-10 fått god utteljing på søknader om ekstern  støtte gjennom Verdiskapingsprogrammet 
på kulturminneområdet, Sparebankstiftelsen og Stiftelsen UNI. Dette har gjort utviklingsprosjekt mogleg som ikkje 
ville latt seg finansiere over ordinær drift.

Gudbrandsdalsmusea har ein god likviditet (eigenkapital på ca kr 5,2 mill pr. 31.12.10). Kr 300 000 av dette er 
aksjekapital, medan kr 2,5 mill. er øyremerka tilskott til prosjekt. I budsjett for 2011 er det vedtatt brukt kr 625 000 
av eigenkapitalen til investeringar, samt overført kr 420 000 av ubrukte midlar i 2010 til 2011. Gudbrandsdalsmusea 
har slik ein udisponert eigenkapital pålydande kr 1,355 mill. Styret har vedtatt i snitt ha kr 1 million på fond som 
eigenkapital ved investeringar, samt ved forskottering av kostnader.  

Kommunane sine tilskott blir rekna ut frå kr 100 000 pr kommune + kr 20 pr innbyggjar (2009 kroner). Tilskotta 
blir regulert ut frå KPI pr 01.01. Lønnsvekst dei siste åra har vore høgare enn auken i KPI. Når 56% av museet 
sine utgifter er knytt opp mot lønn, vil det på sikt bli eit missforhold mellom kostnader og tilskott. Styret legg 
utfordringa fram for generalforsamlinga i juni 2011 med tanke på ei endring av ordninga.

Museet har potensiale for auka eigeninntening, primært knytt til auka besøk (billettsal) og meirsal (suvenirar), samt 
tenestesal. Nærhet til andre spisestader gjer kafedrift lite aktuelt. Styret er positive til sponsing, men primært 
regionale og nasjonale aktørar. Sponsormarknaden lokalt er liten og primært utnytta av frivillige lag og foreiningar. 
Å konkurrere ut desse vil bli oppfatta som negativt og bidra til å svekke museet sitt omdømme.

Gudbrandsdalsmusea er frå 2010 registrert i momsregisteret. Vi erfarer at ordninga blir praktisert svært ulikt av 
ulike revisorar, og at Skatteetaten er lite viljug til å koma med klargjøringar. Gudbrandsdalsmusea si verksemd 
er samansett med fleire funksjoner som føresetnad for museet si formidling, men der revisor ikkje vil godkjenne 
refusjon av moms. Det er behov for klargjøring av reglar og meir lik praksis mellom musea.

Styret har for 2012 forventningar til eit moderat lønnsoppgjer som ikkje gjer at balansen mellom tilskott og 
kostnader ikkje blir endå skeivare. Det er eit mål å auka eigeninntening, men vi ser at dette vil krevje investeringar 
der vi først vil sjå resultat i 2013 og 2014. Arbeidet med ekstern finansiering av investeringar blir vidareført med 
forventningar om tilsvarande positive resultat som i 2010. Det er forventningar til statleg medfinansiering av vidare 
utvikling av museet.

Vidare drift 
I samsvar med rekneskapslova § 3-3 blir  føresetnadene om vidare drift lagt til grunn ved utarbeidinga av 
rekneskapen.	

www.gudbrandsdalsmusea.nowww.gudbrandsdalsmusea.no



1. Lesja bygdemuseum og Lesja kyrkje

2. Einbustugu, Dombås

3. Otta bergverkssenter

4. Lom bygdamuseum

5. Lom stavkyrkjesenter

6. Norsk Fjellmuseum

7. Jutulheimen bygdamuseum

8. Gudbrandsdal krigsminnesamling

9. Oppland fylkes tusenårsted, Dale-Gudbrands Gard

10. Pilegrimssenter Dale-Gudbrands Gard

11. Stavkyrkjeutstillinga i Ringebu Prestegard

12. Opplandsarkivet, Dovre

13. Opplandsarkivet, Skjåk

14. Opplandsarkivet, Vågå

15. Folkemusikkarkivet for Nord-Gudbrandsdalen

16. Folkemusikkarkivet for Sør-Gudbrandsdal

17. Bygningsvernrådgjevar

